
QORTI TAL-MAĠISTRATI (GĦAWDEX)
ĠURISDIZZJONI SUPERJURI
SEZZJONI TAL-FAMILJA

MAĠISTRAT DOTTOR BRIGITTE SULTANA LL.D., LL.M (CARDIFF) ADV. TRIB. ECCL. MELIT.

Illum, il-Ġimgħa, 2 ta’ Ġunju 2023

Rikors Ġuramentat numru: 18/2023 BS

MMW

-vs-

MRW


Il-Qorti;

Rat ir-rikors ġuramentat tal-attriċi MMW illi ppremettiet:

1. Li l-partijiet iżżewġu lil xulxin fit-tnejn (2) ta’ Mejju elf disa’ mija sebgħa u disgħin (2.5.1997), hekk kif jirriżulta mill-kopja taċ-ċertifikat taż-żwieġ immarkat bħala Dok A.

2. Illi minn dan iż-żwieġ ma twildux tfal.

3. Illi l-partijiet ilhom de facto separati għal aktar minn tmintax – il xahar.

4. Illi ma hemm l-ebda prospett raġjonevoli, jew remot, għal rikonċiljazzjoni bejniethom u illum għandhom ħajja totalment separata minn xulxin.

5. Illi l-esponenti qegħda tressaq din it-talba stante li fid-data li qed jinbdew il-proċeduri ta’ divorzju, l-esponenti għexu mhux flimkien għal perjodu ta’ mill-anqas sena mis-sentejn preċedenti u dan skont artiklu 66B tal-Kap tal-Liġijiet ta’ Malta.

6. Illi l-esponenti taqbel illi jiddekadu mid-dritt illi jitolbu/jirċievu manteniment minn żewġha.

7. Illi l-esponenti tixtieq li jiġi ppronunzjat id-divorzju bejn il-partijiet;

Talbet lil Din l-Onorabbli Qorti:

i. Tigi terminata u xolta l-komunita’ ta’ akkwisti li teżisti bejn il-partijiet u tassenja lil kull parti s-sehem relattiv minn tali komunita’ ta’ akkwisti billi kull parti iżżomm il-mobbli li jinsabu fil-pussess tiegħu jew tagħha u kull parti tiġi assenjata l-kontijiet bankarji li huma intestati f’isimu/isimha.

ii. Tippronunzja d-divorzju bejn il-partijiet

iii. Tordna lir-Reġistratur tal-Qorti sabiex, fiż-żmien mogħti lilu għal daqshekk minn din l-istess Qorti, javża lid-Direttur tar-Reġistru Pubbliku bid-divorzju tal-partijiet biex dan jiġi debitament irreġistrat fir-Reġistru Pubbliku.

Rat ir-rikors ġuramentat ta’ l-attriċi.

Rat id-dokumenti kollha esebiti mar-rikors ġuramentat.


Fliet id-dokumenti u l-atti kollha.

Rat l-Artikoli 66 A, 66 B, 66 C tal-Kap. 16 tal-Liġijiet ta’ Malta.

Semgħet ix-xhieda tal-konvenut inkluż id-dikjarazzjoni tiegħu, ivverbalizzata waqt is-seduta tal-lum li ma hux qed jopponi għat-talba mressqa mill-attriċi.

Rat illi l-kundizzjonijiet meħtieġa għad-divorzju ġew kollha sodisfatti.

Rat ukoll li mill-atti jirriżulta ben ċar illi ma hemm l-ebda possibilita ta’ rikonċiljazzjoni bejn il-partijiet.

Deċide.

Għaldaqstant, in vista tal-premess u għar-raġunijiet fuq imsemmija, il-Qorti tilqa’ t-talbiet kollha u fil-waqt li tippronunzja d-divorzju bejn il-partijiet, tordna lir-Reġistratur tal-Qorti sabiex, fi żmien xahar mil-lum, javża lid-Direttur tar-Reġistru Pubbliku bid-divorzju tal-partijiet biex dan jiġi reġistrat fir-Reġistru Pubbliku.

Spejjeż għandhom jitħallsu mill-attriċi.


(ft.) Dr. Brigitte Sultana 
       					       Maġistrat
 
(ft.) Daniel Sacco
       					       Deputat Reġistratur
 Vera Kopja 

